
1.0 Cyflwyniad
Lluniwyd y ddogfen hon i helpu gyda'r prosesau penderfynu ar gyfer ysgolion a'r Awdurdod Lleol (ALl) mewn perthynas â phlant a phobl ifanc ag Anghenion Dysgu Ychwanegol (ADY) o dan Fframwaith Statudol newydd Cymru (Côd Anghenion Dysgu Ychwanegol Cymru 2021). 

Mae Deddf Anghenion Dysgu Ychwanegol a'r Tribiwnlys Addysg Cymru (ADYTA) 2018 yn darparu deddfwriaeth newydd ar gyfer cefnogi plant a phobl ifanc ag ADY, ac mae côd gorfodol yn cyd-fynd â hi. Nod yr ymagwedd newydd hon fel y’i nodir yn y côd yw:

Cefnogi’r gwaith o ‘greu system addysg gwbl gynhwysol lle rhoddir cyfle i bob dysgwr lwyddo a chael addysg sy’n diwallu ei anghenion ac sy’n ei alluogi i fynd ati i ddysgu, manteisio ar ei addysg a’i mwynhau.'

Mae'r fframwaith statudol newydd yn seiliedig ar yr egwyddorion a'r nodau allweddol canlynol:
Ymagwedd sy'n seiliedig ar hawliau lle mae safbwyntiau, dymuniadau a theimladau'r plentyn, y person ifanc a'u rhieni/gofalwyr yn ganolog i gynllunio a darparu cefnogaeth; a bod y plentyn, y person ifanc a'u rhieni/gofalwyr yn cael eu galluogi i gyfrannu cymaint â phosib at y prosesau penderfynu. Gellir cyflawni hyn drwy weithredu Arfer sy'n Canolbwyntio ar yr Unigolyn (ACU). 

Adnabod, ymyrryd ac atal yn gynnar a chynllunio pontio effeithiol lle mae anghenion yn cael eu hadnabod ac mae darpariaeth yn cael ei rhoi ar waith cyn gynted â phosib.

Cydweithredu lle mae gwasanaethau'n gweithio gyda'i gilydd i sicrhau bod ADY yn cael eu hadnabod yn gynnar, a bod cefnogaeth gydgysylltiedig briodol yn cael ei rhoi ar waith i alluogi plant a phobl ifanc i gyflawni disgwyliadau, profiadau a deilliannau cadarnhaol.
Addysg gynhwysol lle caiff y rhan fwyaf o blant a phobl ifanc ag ADY eu cefnogi i gymryd rhan lawn mewn addysg brif ffrwd a lle y defnyddir dull lleoliad cyfan i ddiwallu anghenion dysgwyr ag ADY.

System ddwyieithog lle cymerir pob cam rhesymol i gyflwyno’r Ddarpariaeth Ddysgu Ychwanegol (DDdY) yn y Gymraeg.

Man cychwyn y prosesau penderfynu yng Nghastell-nedd Port Talbot, mewn perthynas ag Anghenion Dysgu Ychwanegol a Darpariaeth Ddysgu Ychwanegol fydd y nodau a'r egwyddorion a ddisgrifir uchod.

Cefnogir y system ADY gan broses o gydweithio a chyd-gynhyrchu sy'n canolbwyntio ar yr unigolyn, sy'n hwyluso trafodaeth am anghenion, canlyniadau a darpariaeth, gydag anghydfodau ac anghytundebau'n cael eu hosgoi, neu eu datrys yn gynnar. 

O ganlyniad, bydd y broses benderfynu mewn perthynas ag ADY yng Nghastell-nedd Port Talbot yn cael ei phennu drwy fesur sut mae ysgolion wedi gwneud ymdrechion digonol i gymhwyso'r egwyddorion hyn ac arfer sy’n canolbwyntio ar yr unigolyn. 

2.0 Diffiniad o ADY
At ddibenion y Ddeddf, mae'r defnydd o'r term ADY yn ymwneud â phlant a phobl ifanc unigol ag "Anghenion Dysgu Ychwanegol" h.y. mae ganddynt anhawster dysgu neu anabledd (p’un a yw'r anhawster dysgu neu'r anabledd yn deillio o gyflwr meddygol ai peidio) sy'n galw am DDdY. 

Mae llawer o blant a phobl ifanc yn debygol o brofi problemau tymor byr gyda'u dysgu ar ryw adeg, er enghraifft oherwydd cyfnod o absenoldeb o leoliad addysg a achosir gan salwch dros dro, neu am eu bod wedi dioddef profedigaeth neu ryw drawma arall. Dan yr amgylchiadau hyn, efallai y bydd angen i ysgolion gymryd camau i helpu'r plentyn neu'r person ifanc i ddal i fyny ac/neu i atal y broblem rhag gwaethygu. Ni fyddai'r sefyllfaoedd hyn fel arfer yn cyfateb i ADY ar eu pennau eu hunain; ond mae'n bosib, mewn rhai achosion, y gallai hyn arwain at anhawster dysgu sy'n galw am DDdY.
[bookmark: _Toc76489782]
Yn achos y plant a'r bobl ifanc hynny nad oes ganddynt anabledd a nodwyd, yn y lle cyntaf bydd modd casglu gwybodaeth am feysydd lle nad ydynt yn datblygu'n foddhaol drwy arsylwi ac asesu eu cynnydd. (Côd ADY 20.4).

Ar sail y dystiolaeth hon, gan gynnwys y data a gesglir, dylai fod yn bosib adnabod dysgwyr y mae eu cynnydd yn llai na'r disgwyl. Gellir nodweddu hyn fel cynnydd: 
 sy’n sylweddol arafach na chynnydd eu  cyfoedion sy'n dechrau o'r un llinell sylfaen;
 nad yw'n cyfateb i nac yn rhagori ar gyfradd cynnydd flaenorol y plentyn neu'r person ifanc; neu
 nad yw'n cau'r bwlch cyrhaeddiad rhwng y plentyn neu'r person ifanc a'i gyfoedion, neu sy'n gwneud y bwlch yn fwy, er gwaethaf cymorth penodol i gau'r bwlch (e.e. addysgu gwahaniaethol). (Côd ADY 20.8).
Efallai y bydd rhai achosion lle mae'r plentyn neu'r person ifanc yn arddangos lefelau mor uchel o angen nad oes angen arsylwi ac asesu cynnydd dros gyfnod hir o amser, ond efallai y bydd angen cyfeirio at arbenigedd arbenigol yn gynharach.

2.1 Diffiniad o ADY – ymagwedd 2 gam
Er mwyn cadarnhau a oes gan blentyn o oedran ysgol gorfodol neu berson ifanc ADY, rhaid defnyddio'r profion canlynol. 

Prawf 1 - A oes gan y plentyn neu'r person ifanc anhawster dysgu neu anabledd?
Ystyrir bod gan blentyn neu berson ifanc o oedran ysgol gorfodol neu'n hŷn anhawster dysgu neu anabledd — 
(a) os yw'n cael anhawster sylweddol fwy i ddysgu na mwyafrif y dysgwyr eraill sydd o'r un oedran, 
neu 
(b) os oes ganddo anabledd at ddibenion Deddf Cydraddoldeb 2010 sy’n ei atal neu’n ei lesteirio rhag defnyddio cyfleusterau addysg neu hyfforddiant a ddarperir yn gyffredinol ar gyfer eraill sydd o’r un oedran mewn ysgolion prif ffrwd a gynhelir neu sefydliadau prif ffrwd yn y sector addysg bellach. Mae anabledd at ddibenion Deddf Cydraddoldeb 2010 yn nam corfforol neu feddyliol sy'n cael effaith andwyol sylweddol a hirdymor ar allu'r person i gyflawni gweithgareddau arferol o ddydd i ddydd.

Os mai 'oes' yw'r ateb i'r naill gwestiwn neu’r llall (neu'r ddau gwestiwn), mae angen bwrw ymlaen i gymhwyso'r ail brawf. Os mai 'nac oes' yw'r ateb i'r ddau gwestiwn, nid oes gan y plentyn neu'r person ifanc ADY.

Prawf 2 - A yw'r anhawster dysgu neu'r anabledd yn galw am DDdY? 
Yr ail brawf yw a yw anhawster dysgu neu anabledd y plentyn neu'r person ifanc yn galw am DDdY. Gall DDdY fod ar sawl ffurf; gall gynnwys unrhyw gymorth sy'n digwydd y tu mewn neu'r tu allan i'r ystafell ddosbarth brif ffrwd, lle mae'n ychwanegol at, neu'n wahanol i, y cymorth a ddarperir yn gyffredinol i eraill o'r un oedran. Gellid darparu DDdY hefyd mewn lleoliadau y tu allan i'r ysgol a/neu gan weithwyr proffesiynol allanol mewn rhai amgylchiadau. 

I berson tair oed neu'n hŷn, mae "darpariaeth ddysgu ychwanegol" yn golygu darpariaeth addysgol neu hyfforddiant sy'n ychwanegol at, neu'n wahanol i'r hyn a wneir yn gyffredinol i eraill sydd o'r un oedran
(a) ysgolion prif ffrwd a gynhelir yng Nghymru; 
(b) sefydliadau prif ffrwd yn y sector addysg bellach yng Nghymru; neu 
(c) leoedd yng Nghymru lle darperir addysg feithrin. 
 
Os oes gan y plentyn neu'r person ifanc anhawster dysgu neu anabledd sy'n galw am  DDdY , mae gan y plentyn neu'r person ifanc ADY at ddibenion y Ddeddf. Os cytunwyd bod gan blentyn neu berson ifanc ADY a bod angen sicrhau darpariaeth ddysgu ychwanegol, bydd Cynllun Datblygu Unigol (CDU) yn cael ei ddrafftio a'i gynnal.


[bookmark: _Hlk184992784]Er mwyn helpu gyda'r broses o wneud penderfyniadau mewn perthynas ag a oes gan blentyn neu berson ifanc ADY, mae ALl Castell-nedd Port Talbot, mewn cydweithrediad â Rhanbarth y De-orllewin, wedi datblygu'r broses fesul cam ganlynol sy'n seiliedig ar Arferion sy'n Canolbwyntio ar yr Unigolyn:
[image: Proses benderfynu
Anghenion sy'n dod i'r amlwg -ADY?
Mae anghenion posib yn dod i'r amlwg ac mae angen ymchwilio iddynt, cynllunio ar eu cyfer a'u monitro. Gall Plentyn neu Berson Ifanc (PPI) fod wedi arddangos unrhyw anghenion sy'n dod i'r amlwg o'r blaen neu beidio. 

Sylwad: ni ddylai'r broses hon barhau am fwy na 2 dymor. Cofiwch y gall y PPI neu ei deulu ofyn i'r ALI ailystyried unrhyw benderfyniadau a wneir y mae'n angytuno a hwy

1) Casglu Tystiolaeth - Mae hyn yn cynnwys gwybodaeth sy'n Canolbwyntio ar yr Unigolyn, asesu dysgwyr a gwybodaeth ychwanegol, gan ddibynnu ar y llinell ymholi.

2) Cyfarfod sy'n Canolbwyntio ar yr Unigolyn - Gelwir cyfarfod gan aelod o staff a nodwyd Cedwir at egwyddorion sy'n canolbwyntio ar yr unigolyn. Caiff y PPI a'r teulu eu cynnwys

3) Gwneud Penderfyniadau
Mae penderfyniadau cydweithredol i'w gwneud ynghlych sut i gefnogi anghenion y PPI sy'n dod i'r amlwg

4) Cynllun - Defnyddiwch "Y Dilyniant Cefnogaeth" i nodi'r ffordd orau o gefnogi'r PPI a chofnodi'r penderfyniadau, y camau gweithredu a'r darpariaethau y cytunwyd arnynt. Datblygwch Broffil Yn Dudalen (PUD) Rhannwch wybodaeth berthnasol a rhanddeiliaid allweddol. Pennwch y ddydiad adolygu. Nodwch anghenion hyfforddi posib ar gyfer staff. Cofnodwch ddydiad y cyfarfod a'r camau gweithredu a nodwyd yn gronolegol. 

5) Pethau i'w gwneud - Bydd yr athro/tiwtor yn rhoi camau gweithredu/targedau ar waith ac yn eu monitro. Casglwch dystiolaeth o effaith hyn ar gyfer yr adolygiad. Anfonwch wahoddiad i'r PPI a'i deulu ar gyfer Adolygiad sy'n Canolbwyntio ar yr Unigolyn. Dylid cynnwys hysbysiad fod penderfyniad yn cael ei wneud ynghlych a oes gan y PPI ADY (12.5-12/7 o'r Cod)

6) Adolygiad sy'n Canolbwyntio ar yr Unigolyn - Fe'i hwylusir gan yr aelod o staff a nodwyd ar dyddiad penodol. Cedwir at egwyddorion sy'n canolbwyntio ar yr unigolyn. Caiff y PPI a'r teulu eu cynnwys/ Defnyddir offer myfyriol sy'n Canolbwyntio ar yr Unigolyn a i nodi effaith/cynnydd/camay nesaf h.y. Four Plus One, Yr hyn sy'n gweithio/Yr hyn nad yw'n gweithio. Adolygir y PUD.

7) Gwneud Penderfyniadau - Mae penderfyniadau cydweithredol i'w gwneud ynghlych camau gweithredu a'r camau nesaf. Os oes cynnydd wedi'i wneud, rhaid ystyried y camau nesaf sydd eu hangen (os oes rhai). Lle mae'r cynnydd yn llai na'r disgwyl ac nad ymdriniwyd a'r bwlch, mae'n debygol bod gan blentyn ADY a bod y ddyletswydd i benderfynu yn cael ei sbadruno. *Gweler Proses benderfynu ADY a nodwyd ar gyfer y camau nesaf. Dylid cofnodi dyddiad y cyfarfod a'r camau gweithredu a nodwyd yn gronolegol.]

2.2. Anghenion sy'n dod i'r Amlwg 
Lle nodwyd bod dysgwr yn gwneud llai o gynnydd na'r disgwyl, yr ymateb cyntaf fydd addysgu sydd wedi'i dargedu'n benodol ar gyfer meysydd gwendid dysgwr.  Disgwylir i bob lleoliad addysg roi addysgu gwahaniaethol ar waith, ynghyd ag ymyriadau eraill a dargedir, h.y.  darpariaeth dal i fyny, sydd â'r nod o sicrhau cynnydd gwell i'r holl ddysgwyr lle y bo'n briodol. 
Mae'r broses fesul cam uchod yn cefnogi'r cyfnod hwn o ymyrryd yn gynnar gyda'r dysgwr, ac yn amlinellu'n glir yr angen i fonitro effaith y ddarpariaeth a dargedir dros gyfnod y cytunwyd arno (fel a nodwyd ar y diagram, dylai fod y broses hon yn para o leiaf un tymor, ond nid am gyfnod hwy na 2 dymor). Ar ddiwedd y cyfnod hwn, os yw'n glir bod y dysgwr yn cael anhawster wrth ddysgu o hyd er gwaethaf yr ymyriad tymor byr, a bod darpariaeth gyson barhaus yn allweddol er mwyn i'r dysgwr wneud cynnydd, mae'n debygol bod gan y plentyn ADY. 

[bookmark: _Toc76489789]3.0 Darpariaeth Ddysgu Ychwanegol – CDU a gynhelir gan ALl neu Ysgol? 

Ymateb fesul cam
I gefnogi cyflwyno system addysg gynhwysol lle mae'r rhan fwyaf o blant a phobl ifanc ag ADY yn cael eu cefnogi i gymryd rhan lawn mewn addysg brif ffrwd, mae'r Côd ADY yn rhoi dyletswydd ar ysgolion ac awdurdodau lleol i fabwysiadu ymateb fesul cam. Mae hyn yn golygu y dylai'r DDdY a ddarperir fod ar y lefel isaf sy'n angenrheidiol i ddiwallu anghenion penodol y plentyn neu'r person ifanc, ac y dylai ysgolion wneud defnydd llawn o'r adnoddau sydd ar gael iddynt cyn defnyddio arbenigedd arbenigol i fynd i'r afael â'r anghenion y gall fod plentyn neu berson ifanc yn eu profi. Mewn nifer o achosion mae hefyd yn golygu y bydd y ddarpariaeth ddysgu ychwanegol a roddwyd ar waith yn y lle cyntaf yn diwallu anghenion y plentyn neu’r person ifanc, ac y bydd angen cynyddu'r DDdY neu ddarparu DDdY wahanol ar gyfer y plant neu bobl ifanc hynny y mae eu cynnydd yn parhau i achosi pryder yn unig. 
Yn yr achosion hynny lle penderfynwyd bod angen cynyddu neu wella'r DDdY, bydd angen ystyried a yw'r DDdY sy'n angenrheidiol er mwyn diwallu anghenion y plentyn neu’r person ifanc yn mynd y tu hwnt i'r hyn y gellid ei disgwyl yn rhesymol gan yr ysgol. Yn yr achos hwn, yn unol â'r canllawiau a ddarperir yng Nghôd ADY Cymru, gall ysgolion wneud cais i drosglwyddo'r ddyletswydd o gynnal Cynllun Datblygu Unigol i'r awdurdod lleol. 

[bookmark: _Toc76489790] Mae Adran 12.44 y côd yn nodi:
Dylai awdurdodau lleol, mewn ymgynghoriad ag ysgolion a gynhelir ganddynt ac unrhyw bersonau eraill sy'n briodol yn eu tyb nhw, sefydlu a chyhoeddi cyfres o egwyddorion i'w dilyn wrth benderfynu a yw'n rhesymol i ysgol sicrhau'r Ddarpariaeth Ddysgu Ychwanegol (DDdY) sydd ei hangen ar ddisgybl neu a ddylai'r awdurdod wneud hynny. Dylai’r egwyddorion ymwneud â:
a) Graddau a hyd cyfnod y cyngor gan arbenigwyr allanol y mae’n debygol o fod yn afresymol i ysgol ei sicrhau; 
b)  Y cyfarpar y mae'n debygol o fod yn afresymol i ysgol ei ddarparu;
c) [bookmark: _Toc76489792] Dwyster a hyd cyfnod y cymorth a graddfa ymgysylltiad y staff mewnol (gan gynnwys y CADY) yn yr ysgol y mae'n debygol o fod yn afresymol i ysgol ei ddarparu. 

CDU a gynhelir gan yr ysgol

[bookmark: _Toc76489794][bookmark: _Toc76489793]Os penderfynir bod gan blentyn neu berson ifanc ADY, yna mae angen paratoi Cynllun Datblygu Unigol (CDU). Yn unol â'r ymateb fesul cam a amlinellir uchod, yn y rhan fwyaf o achosion yr ysgol a gynhelir fydd yn gyfrifol am benderfynu a oes gan ddisgybl ADY ac am baratoi a chynnal CDU. Felly bydd ysgolion hefyd yn gyfrifol am sicrhau'r DDdY y mae ei hangen ar y rhan fwyaf o ddysgwyr ag ADY. 
Bydd unrhyw benderfyniad ynghylch a yw'r DDdY y tu hwnt i'r hyn y gellid ei disgwyl yn rhesymol gan ysgol a gynhelir yn cael ei lywio gan yr egwyddorion isod, sydd wedi'u hamlinellu yn adran 12.43 y Côd ADY.  Mae hyn yn cynnwys achosion lle nad yw'n rhesymol gofyn i'r ysgol sicrhau DDdY, a'r achosion canlynol:   
· Mae gan y plentyn gyflwr llai cyffredin neu gyflwr prin sy'n galw am arbenigedd na all yr ysgol ei ddarparu (er enghraifft anawsterau dysgu dwys a lluosog);
· Er mwyn diwallu anghenion y plentyn, mae ar yr ysgol angen cyngor a chymorth rheolaidd gan asiantaethau allanol sydd y tu hwnt i'r hyn y gellir ei drefnu'n rhesymol gan yr ysgol (er enghraifft mewnbwn arbenigol wythnosol gan rywun sy'n arbenigo mewn darllen Braille neu Athro Cymwysedig Pobl fyddar);
· Mae angen arno gyfarpar y gellir ei ddefnyddio gan un disgybl yn unig neu na ellir ei ailddefnyddio neu sydd y tu hwnt i adnoddau rhesymol yr ysgol; neu
· Mae angen cymorth dyddiol dwys iawn arno na ellir ei ariannu na'i sicrhau'n rhesymol drwy gyllideb yr ysgol. 

Er mwyn helpu gyda phenderfynu a oes angen CDU a gynhelir gan yr ysgol ar blentyn neu berson ifanc, mae'r ALl wedi datblygu'r broses gam wrth gam ganlynol. 

[image: Proses benderfynu ADY a nodwyd a'r Ddarpariaeth Ddysgu Ychwanegol (DDY) - CDU Ysgoli. Lle mae'r cynnydd yn llai na'r disgwyl ac nad ymdriniwyd a'r bwlch. Amserlen 35 niwrnod. *Cofiwch y gall y PPI a'r teulu ofyn i'r ali ailystyried penderfyniadau yn yr ysgol.

1) Adolygiad sy'n Canolbwyntio ar yr Unigolyn - Fe'i hwylusir gan yr aelod o staff a nodwyd ar dyddiad penodol. Caedwir at egwyddorion sy'n canolbwyntio ar yr unigolyn. Caiff y PPI a'r teuli eu cynnwys Adolygir y cynnydd yn erbyn y dilyniant/cynllyn cefnogaeth blaenorol, gan gynnwys yr holl dystiolaeth a gasglwyd. Adolygir/diweddarir y Proffil Un Dudalen (PUD)

2) Gwneud Penderfyniadau - Penderfyniadau cydweithredol i'w gwneud ynghylch y camau nesaf. Ewch ati i nodi meysydd blaenoriaeth a datblygu canlyniadau. Ymgymerwch a Dilyniant Cefnogaeth i nodi'r DDdY sydd ei hangen. Os yw'r DDdY o fewn adnoddau'r ysgol, dechreuir datblygu CDU. Cyfeiriwch at Egwyddorion ALI i helpu yn y broses 'hon o wneyd penderfyniad. Ystyriwch a oes angen cynnwys gwasanaethau cymorth. Os felly, rhaid cael caniatad rhieni. Daparwch amserlenni ar gyfer datblygu CDU i'r PPI a'i deulu. Gosodwch dyddiad ar gyfer yr adolygiad nesaf. Cofnodwch dyddiad y cyfarfod a'r camau gweithredu'n gronolegol.

3) Cynllunio - Mae gan yr ysgol 35 niwrnod i ddatbylgu CDU (mae'r amserlen hon yn dechrau'r diwrnod ar ol yr adolygiad sy'n canolbwyntio ar yr unigolyn). Mae'r ysgol yn cymryd pob cam rhesymol i sicrhau bod plentyn ag ADY yn derbyn y ddarpariaeth ddysgu ychwanegol sydd ei hangen wrth i'r CDY gael ei ddatblygu. Sicrhewch fod y PPI a'r teulu'n cael cyfle i wneud sylwaday ar y fersiwn ddrafft. Dylai'r ysgol ystyried unrhyw bryderon a gweithredu arnynt. Darperir y CDU terfynol i'r rhiant ynghyd a llythyr hysbysu, sy'n bodloni'r gofynion fel y nodir ym mharagraff 12.23 o'r Cod.

4) Pethau i'w gwneud - Bydd yr athro yn rhoi camau gweithredu/targedau ar waith ac yn eu monitro. Casglwch dystiolaeth o effaith hyn ar gyfer yr addolygiad.

5) Adolygiad sy'n Canolbwyntio ar yr Unigolyn - Fe'i hwylusir gan yr aelod o staff a nodwyd ar dyddiad penodol. Cedwir at egywddorion sy'n canolbwyntio ar yr unigolyn. Caiff y PPI a'r teulu eu cynnwys. Defnyddir offer mfyriol sy'n Canolbwyntio ar yr Unigolyn i nodi effaith/cynnydd/camau nesaf h.y. Four Plus One, Yr hyn sy'n gwiethio/Ye hyn nad yw'n gweithio. Adolygir/diweddarir y PUD.

6) Gwneud Penderfyniadau - Adolygwch y CDU. Mae penderfyniadau cydweithredol i'w gwneud ynghlych camau gweithredu a'r camau nesaf. Nodwch feysydd blaenoriaeth a datblygwch ganlyniadau. Ymgymerwch a Dilynian Cefnogaeth i nodi'r DDdY sydd ei hangen. Diwgiwch/diweddarwch y CDU. Pennwch dyddiad ar gyfer yr adolygiad nesaf. Cofnodwch dyddiad y cyfarfod a'r camau gweithredu'n gronolegol.

7) Pethau i'w gwneud - Bydd yr athro yn rhoi camau gweithredu/targedau ar waith ac yn eu monitro. Casglwch dystiolaeth o effaith hyn ar gyfer yr addolygiad.]

CDU a gynhelir gan Awdurdodau Lleol

Mae Pennod 12.39 o'r Côd ADY yn nodi y gall ysgol a gynhelir ddewis cyfeirio achos plentyn at awdurdod lleol, ond ni chaiff yr ysgol wneud hyn oni bai ei bod o'r farn bod gan y plentyn ADY: 
a) a all alw am DDdY na fyddai'n rhesymol i'r ysgol ei sicrhau; (gweler yr egwyddorion uchod)
b) na all bennu eu graddau neu eu natur yn ddigonol, neu 
c) na all benderfynu’n ddigonol ar DDdY ar eu cyfer. 
Bydd ALl Castell-nedd Port Talbot yn cynnal CDU ar gyfer y disgyblion hynny y mae angen 25 awr neu fwy o gefnogaeth gan gynorthwyydd addysgu arnynt, a fydd yn darparu'r gefnogaeth ddwys ddyddiol angenrheidiol ar gyfer eu hanghenion, a/neu y rheini y mae angen cyngor a chymorth rheolaidd arnynt gan asiantaethau allanol, sydd y tu hwnt i'r hyn y gellir ei drefnu'n rhesymol gan yr ysgol. Ariennir y cyllid ar gyfer oriau CA gan gyllideb ddirprwyedig yr ysgol.
Bydd ALl Castell-nedd Port Talbot hefyd yn cynnal CDUau ar gyfer y disgyblion hynny y mae angen iddynt fynychu ysgol arbennig neu leoliad canolfan cymorth dysgu. 

Dylai'r ysgol weithredu'n brydlon i ystyried a ddylid cyfeirio achos y plentyn ac o ganlyniad wneud unrhyw atgyfeiriad. Yn y rhan fwyaf o achosion, dylai'r ysgol allu gwneud yr atgyfeiriad o fewn 20 niwrnod ysgol (os nad yn gynt) i'r dyddiad y caiff y ffaith fod gan y plentyn ADY ei dwyn i'w sylw, neu ei bod yn dod i’r amlwg iddi fel arall ac na ellir disgwyl yn rhesymol iddi ddarparu ar eu cyfer o'i hadnoddau ei hun. I gael rhagor o wybodaeth am wneud atgyfeiriad i'r Awdurdod Lleol, gweler pennod 12 o'r Côd ADY a'r ddogfen CDUau a gynhelir gan Awdurdod Lleol Castell-nedd Port Talbot – Canllawiau ar gyfer Ceisiadau Ysgol (2021).

Mae hefyd ddau achos lle mae angen i ysgol a gynhelir atgyfeirio achos plentyn neu berson ifanc i'r awdurdod lleol er mwyn penderfynu a oes ADY, ac i ddatblygu a chynnal CDU os oes angen cynllun. Mae'r rhain yn cynnwys: 
· Pan fo'r disgybl wedi'i gofrestru'n ddeuol (paragraff 12.37 o'r Côd ADY).
· Os yw'r plentyn yn derbyn gofal (pennod 14 o'r Côd ADY).

Er mwyn helpu gyda'r broses o wneud penderfyniadau mewn perthynas ag a yw plentyn neu berson ifanc yn bodloni’r egwyddorion ar gyfer CDU a gynhelir gan yr ALl yng Nghastell-nedd Port Talbot, cymhwysir y broses fesul cam ganlynol:

[image: Proses benderfynu ADY a nodwyd a'r Ddarpariaeth Ddysgu Ychwanegol (DDdY) - CDU ALI. Mae'n ymddangos bod yr anghenion yn fwy na'r hyn y gall yr ysgol ddarparu ar eu cyfer. Amserlen 20 niwrnod. 

1) Adolygiad sy'n Canolbwyntio ar yr Unigolyn - Fe'i hwylusir gan yr aeold o staff a nodwyd ar ddyddiad penodol. Cedwir at egwyddorion sy'n canolbwyntio ar yr uniglyn. Caiff y PPI a'r teulu, Seicolegydd Addysg (SA) a staff gwasanaeth cymirth ehangach perthnasol eu cynnwys.

2) Gwneud penderfynidau - Mae penderfyniadau cydweithredol i'w gwneud ynghlych y camau nesaf. Nodwch feysydd blaenoriaeth a datblygwch ganlyniadau. Ymgymerwch a Dilyniant Cefnogaeth i nodi'r DDdY sydd ei hangen. Os yw'r DDdY sy'n ofynnol yn bodloni'r meini prawf ar gyfer CDU yr ALI (gweler Egwyddorion ALI) yna cytunir ar atgyfeiriad i'r ALI. Caiff y Proffil Un Dudalen ei adolygu a'i fireinion. Ceisir y dull cyfathrebu a fferir ac fe'i cynhwysir yng ngwaith papu yr Adolygiad sy'n Canolbwyntio ar yr Unigolyn. Cofnodir dyddiad y cyfarfod a'r camay gweithredu'n gronolegol.

3) Pethau i'w gwneud - Mae'r ysgol yn cyfeirio at yr ALI gan gyflwyno'r dogfennau perthnasol. Bydd hyn yn cynnwys gwaith papu yr Adolygiad sy'n Canolbwyntio ar yr Unigolyn a'r Dilyniant Cefnogaeth wedi'i gwblhau, y ffurflen caniatad rhieni, PUD diweddaredig y disgybl, yr holl offer cyfrifiadur wedi'u cwblhau, CDU blaenorol a chronoleg/llinell amser yr ysgol o ddigwyddiaday ailweddol. Bydd yr ysgol yn cymryd pob cam rhesymol i sicrhau bod plentyn ag ADY yn derbyn y ddarpariaeth ddysgu ychwanegol sydd ei hangen wrth aros am galyniad y CDU

4) Casglu - wythnosau 1-6 - Mae'r Swyddig Cyswllt yn cysylltu a'r teulu ac mae'r gweithwyr achos yn gofyn am gyngor a disgrifiad o'r angen. Caiff CDU ei ddraftio. Anfonior gwahoddiad at yr holl randdeiliaid ar gyfer Adolygiad sy'n Canolbwyntio ar yr Unigolyn.

5) Gwneud Penderfyniadau - wthnosau  8 a 9 - Mae Panel Cynhwysiad yr ALI yn adolygu'r cyngor a dderbyniwyd a'r CDU drafft. Trafodir y CDU sydd ei angen, gan gynnwys lleoliad. Gwneir penderfyniad terfynol ynghlych a yw meini prawf yn cael eu bodloni ar gyfer CDU ALI. Rhoddir adborth gan y Swyddog Cyswllt i'r PPI, y teulu a'r ysgol

6) Adolygiad sy'n Canolbwyntio ar yr Unigolyn - wythnos 10 - Hwylusir yr adolygiad gan swydog ALI dynoddedig. Trafodir y penderfyniad a chynnwys y CDU drafft. Mae penderfyniadau cydweithredol i'w gwneud ynghlych camau gweithredu a'r camau nesaf. Nodir meysydd blaenoriaeth a datblygir canlyniadau. Ymgymerir a Dilyniant Cefnogaeth i nodi'r DDdY sydd ei hangen.

7) Cynllun - wythnosau 11-12 - Caiff y CDU ei gwblhau. Darperir CDU arfaethedig i'r rhiant i wneud sylwaday arno. Mae'r ALI yn ystyried unrhyw bryderon a godyd ac yn gweithredy arnynt yn briodol. Rhoddir y CDU terfynol i'r plentyn a'r rhiant ynghyd a llythyr hysbysu, sy'n bodloni'r gofynion fel y nodir ym mharagraff 12.76 o'r Cod]

[bookmark: _Toc76489795]
Os ceir atgyfeiriad gan ysgol, rhaid i ALl Castell-nedd Port Talbot benderfynu a oes gan y dysgwr ADY gan ddefnyddio'r dull 2 gam a ddisgrifir yn adran 2.1 (tudalen 4).

Os bydd ALl Castell-nedd Port Talbot yn derbyn atgyfeiriad yn uniongyrchol gan riant/ofalwr neu weithiwr proffesiynol arall, bydd yr ALl yn ystyried a yw'r ysgol yn y sefyllfa orau i benderfynu a oes gan y dysgwr ADY . Mewn achosion lle penderfynir ar hyn, bydd ALl Castell-nedd Port Talbot yn hysbysu'r ysgol taw’r ysgol sy'n gyfrifol am benderfynu. 

4.0	Cyllid 

Bydd gan bob Cynllun Datblygu Unigol (CDU) adnoddau o gyllidebau dirprwyedig ysgolion. Fel sy'n wir ar hyn o bryd, y disgwyliad yw i ysgolion fodloni'r Ddarpariaeth Ddysgu Ychwanegol (DDdY) ar gyfer pob disgybl ag Angen Dysgu Ychwanegol (ADY), o fewn eu cyllideb ddirprwyedig. Nid oes cyllid ychwanegol ar gyfer disgyblion prif ffrwd neu ysgol arbennig/ganolfan cymorth dysgu ag ADY a gedwir gan yr awdurdod lleol.

Bydd angen i CADY yr ysgol a'r rheini sy'n gyfrifol am wneud penderfyniadau mewn perthynas â'r DDdY fod â gwybodaeth am y cyllid a'r adnoddau sydd ar gael iddynt. Bydd disgyblion ag ADY a nodwyd yn cael cymorth priodol wedi'i dargedu ar yr adeg gywir. Anogir ysgolion i ddefnyddio cyllid ar gyfer ymyriadau penodol, neu ar gyfer cymorth tymor hwy, a fydd yn cael ei nodi yn CDU pob disgybl. Gall defnyddio cynorthwywyr addysgu helpu i gefnogi disgyblion, a gellir cyflwyno hyn ar sail un i un, fel pâr, wedi'i rannu neu ei grwpio, neu gyfuniad o'r rhain, gan ddibynnu ar y DDdY a bennir o fewn y CDU. 

5.0 Offer Arbenigol
O dan Ddeddf Cydraddoldeb 2010, mae dyletswydd ar ysgolion ac awdurdodau lleol i ddarparu addasiadau rhesymol i ddysgwyr ag anableddau. Mae'r ddyletswydd hon yn cynnwys darparu 'cymhorthion cynorthwyol', neu’n symlach, darn o offer sy'n rhoi cymorth ychwanegol i ddysgwr ag anabledd.  Mae'r rhan fwyaf o'r cymhorthion hyn yn rhad a byddant yn cael eu darparu i ddysgwyr o adnoddau'r ysgol.  Er enghraifft, troshaenau lliw, teclyn ar gyfer gafael mewn pin ysgrifennu, desgiau ar oleddf, bysellfyrddau wedi'u haddasu a meddalwedd gyfrifiadurol.  Fodd bynnag, gall darnau eraill o offer fod yn fwy arbenigol ac yn gostus. Bydd y darnau hyn o offer wedi'u pwrpasu i anghenion y dysgwr unigol a byddant wedi'u nodi drwy asesiad arbenigol gan weithiwr proffesiynol megis Therapydd Galwedigaethol, Ffisiotherapydd neu Athro Arbenigol Plant Byddar neu Amhariad ar y Clyw. Yr awdurdod lleol fydd yn gyfrifol am archebu ac ariannu offer arbenigol o'r fath a chofnodir hyn fel rhan o DDdY y disgybl yn y CDU. (Y Comisiwn Cydraddoldeb a Hawliau Dynol – Addasiadau Rhesymol i Ddisgyblion Anabl).

6.0 Adolygu Darpariaeth Ddysgu Ychwanegol 

Mae'r Côd ADY yn gosod dyletswydd ar ALl Castell-nedd Port Talbot i adolygu ei drefniadau ar gyfer plant a phobl ifanc ag ADY, yn ogystal â rhai Cyrff Llywodraethu ysgolion a gynhelir. Mae hyn yn cynnwys rhoi sylw i lefel y DDdY sydd ar waith. Mae'r Côd ADY (Pennod 7 paragraff 7.10) yn ei gwneud yn ofynnol i bob ALl gasglu tystiolaeth i'r graddau bod y canlynol ar gael mewn ysgolion a gynhelir:
1. addysgu gwahaniaethol o ansawdd uchel ar gyfer plant a phobl ifanc unigol; 
1. ymyriadau a chymorth wedi'i dargedu i blant a phobl ifanc ag ADY; 
1. systemau effeithiol i fonitro cynnydd a chyrhaeddiad plant a phobl ifanc ag ADY ac i'w cynnwys ym mywyd pob dydd yr ysgol; 
(ch) trefniadau ar gyfer cynnwys arbenigwyr mewn achosion lle mae'n  
        briodol gwneud hynny; 
1.  trefniadau ar gyfer adolygu effeithiolrwydd ymyriadau a ddefnyddiwyd i  gefnogi plant a phobl ifanc ag ADY a sgiliau ac arbenigedd staff; 
(ad) trefniadau ar gyfer cynnwys plant, pobl ifanc a rhieni ar bob cam.

Bydd Gwasanaeth Cynhwysiad Castell-nedd Port Talbot mewn cydweithrediad â Swyddogion Cefnogi Addysg yn gweithio gydag ysgolion i sicrhau eu bod yn gallu cyflawni eu rhwymedigaethau statudol mewn perthynas â'r disgwyliadau uchod. Ceir rhagor o wybodaeth am hyn yn nogfen Disgwyliadau Anghenion Dysgu Ychwanegol Castell-nedd Port Talbot (i'w chyhoeddi. Bydd yr ALl yn cefnogi ysgolion, yn darparu hyfforddiant ac yn helpu i ddatblygu ac ymgorffori systemau a phrosesau i sicrhau'r uchod. Efallai y bydd angen adolygu dulliau ariannu.
[bookmark: _Toc76489808]
7.0 Anghytundebau ac Apeliadau

Mae'n debygol, o bryd i'w gilydd, y gall fod anghytundebau a gwahaniaethau o ran barn ynghylch y gofyniad am Gynllun Datblygu Unigol (CDU), neu lefel y cymorth a'r ddarpariaeth a nodir mewn CDU.

Dylai pob lleoliad addysgol ganolbwyntio ar roi cyfle i blant, pobl ifanc a'u rhieni godi pryderon neu gwestiynau ar bob cam o'r broses. Yn y rhan fwyaf o achosion, bydd ymyrryd yn gynnar a mabwysiadu ymagwedd sy'n canolbwyntio ar yr unigolyn yn osgoi anghytundebau a'r posibilrwydd o orfod symud ymlaen i fforwm datrys anghytundebau mwy ffurfiol.

Felly, anogir plant, pobl ifanc a rhieni i geisio datrys problemau gyda'r rheini sy'n ymwneud yn uniongyrchol â hwy yn y lleoliad addysg.

Mae Pennod 32.3 o'r Côd yn nodi bod yn rhaid i awdurdodau lleol wneud trefniadau ar gyfer osgoi a datrys anghytundebau ynghylch arfer swyddogaethau'r corff addysg o dan ran 2 o'r Ddeddf rhwng:
a) Ysgolion a gynhelir, SABau neu ALlau
b) Plant a Phobl Ifanc y mae'r ALl yn gyfrifol amdanynt

Mae gan ALl Castell-nedd Port Talbot dîm o weithwyr achos ADY sy'n cydweithio â'r holl randdeiliaid, gan ddefnyddio ymagwedd sy'n canolbwyntio ar yr unigolyn at geisio sicrhau'r canlyniadau gorau i ddysgwyr. Bydd y gweithwyr achos yn cefnogi disgyblion, rhieni a darparwyr addysgol i weithio tuag at ddatrys gwahaniaethau. Hefyd, gall awdurdod lleol Castell-nedd Port Talbot ddarparu hyfforddiant mewn perthynas ag Atal Anghytundebau a Datrys yn Gynnar  i'r holl staff mewn ysgolion. 

Mae gwasanaeth datrys anghytundebau mwy ffurfiol ar gael drwy SNAP Cymru ac yn yr achosion prin hynny lle nad oes modd datrys anghytundeb ar lefel leol, gall rhieni/gofalwyr apelio drwy Dribiwnlys Addysg Cymru. 


8.0 Datganiad Cloi 
Mae'r awdurdod lleol wedi ymrwymo i gynnal diwylliant cryf o gydweithio â'i ysgolion, ei rieni/ofalwyr ac asiantaethau partner er mwyn sicrhau'r canlyniadau gorau posib i blant a phobl ifanc Castell-nedd Port Talbot. 

Bydd yr ALl yn cefnogi ysgolion i gyflawni eu rhwymedigaethau statudol o dan y fframwaith deddfwriaethol ADY newydd. Bydd yr ALl, ar y cyd ag ysgolion, yn ymdrechu i greu system addysg gwbl gynhwysol lle rhoddir cyfle i bob plentyn a pherson ifanc lwyddo a chael mynediad at addysg sy'n diwallu ei anghenion ac sy'n ei alluogi i fynd ati i ddysgu, manteisio ar ei addysg a’i mwynhau.

1) Adolygiad sy'n Canolbwyntio ar
¥r. Uniaolyn
huyiusic gan yr aelod o staff  nodwyd ar ddyddiad penodol

Cedwir at egwyddorion sy'n canolbwyntio ar yr unigolyn, Caiffy PPI3r teulu,

Seicolegydd Addysg (5A) a staff gwasanaeth cymorth ehangach perthnasol eu.
s,

ADY a nodwvd a'r Ddarpariaeth
Ddvsau Ychwaneaol (DDAY)
CDU AL
WMag'n ymddangos bod vr anghenion vn fury na’r hyn y gall
yr vsgol ddarpary ar eu cyfer, Amserlen 20 niwrnod.

2) Gwneud Penderfyniaday
Mae penderfyniadau cydweithredol {w gwneud ynghyich y

. . camsu nessf. Nodch feysudd blasnoriaeth a datolyguch
7) Cynllun, W it ganiyniadau. Ymaymerweh & Dilyniant Cefnogast DdY

. - et sydid ei hangen Os yw'r DDAY sy'n ofynnol yn bodlon

Caiffy COU ¢f gwblhay. Darperir COU arfacthedig [t iant | praw ar gyfer CDU yr ALl (gweler Ezwyddorion ALY yn cyturirar
wneud sylwadaw amo: Mae'r AL yn ystyried unrhyw bryderon ateyfeiried i7 AL Caiffy Proffil Un Dudalen i adolvay

@ godwyd ac yn gweithredu amynt yn briodol. Ceisi y dull cyfathrebu a ffefir ac 't cynhwysir yng neviaith
‘Rhoddiry COU terfynol i' plentyn a'r rhiant ynghvd 4 lythyr papur yr Adolyeiad sv'n Canolbwyntio ar yr Unigolyn. Cofnodi.
e el Sy A A s dyddiad y cyfarfod a' camau gueithredy gronolegol

* . 3) Pethau i'w awneud

caniatad rhieni, PUD diveddaredie y disgybl, yr holl
offer cyfrifiadur wedi'u cwblhay, CDU blaenorol a

6) Adolvaiad sy'n
Canoclbwyntio ar vr
Uniaelyn - wythnos 10

Huylusiyr adolvgisd gan swyddog AL dvnodedie
Trafodicy penderfyniad a chynmys v COU drafft, Mae
Denderfyniadau cudweithredol fw gwneud ynghylch

camay gueithvedu Nodir mevsydd chronoieg/lineiamser v ysgo! o degwyddiaday
blacnorizeth » datblveir canhmizdau. Ymeymeric 8 alheddol

Bydd yr ysgol yn cymryd pob cam rhesymol i sicrhau.
bod plentyn ag ADY yn derbyny ddarpariaeth ddysgu

ychwanegol sydd e hangen wirth aros am ganlyniad y
U

5) Gwneud Penderfyniadayu -
wythnosau 8 a 9
Mae Panel Cynhwysiad vr AL yn adolyau' cyngor a dderbyniwyd, 4) Casglu - wythnosau 1-6

2'r CDU drafft, Trafogiry CDU sydd ei angen, gan gvnnwys. Mae's Svyddos Cyawlt I
Gk 2¢'r Swyddog Cyswit yn cysyltu 3 teulu ac mae't gweithwiyr achos yn gofyn am
lleoliad. Gwneir penderfyniad terfvnol ynghvich a yw meini, gyngor. a disgrifiad o'r angen. Caiff CDU ei ddrafftio. Anfonir gwahoddiad at yr holl

prawf <l eu bodloni ar evfer CDU AL Rhoddir adborth gan. randdeil r gyfer Adolygiad sy'n Canolbwyntio ar yr Unigolyn.
" Swvcdos Cymwlt 7 PP,y teulu 2 vgol renddeliada s Adohgd s Canelnonti s e Unioh

